
Ex Veritas 

Cwmni bach preifat yw Ex Veritas sy’n cynnig gwasanaeth ardystio 
Diogelwch (ATEX), CE a gwasanaeth ardystio ar gyfer atmosfferau 
ffrwydrol i gwmnïau byd eang o’r radd flaenaf. Eleni, sef trydedd 
flwyddyn y cwmni, mae’n disgwyl i’w drosiant gynyddu dros 50%.

Mae Sean Clarke a Stephen 
D’Henin, sef sefydlwyr y 
cwmni, wedi elwa ar eu 
hugain mlynedd a mwy o 
brofiad o fewn y diwydiant 
iechyd a diogelwch drwy 
ddarparu gwasanaethau 
hyfforddi, ymgynghori a 
gwasanaethau ym maes 
diogelwch safleoedd o’u safle 
yn Wrecsam.

Golyga Rheoliadau Sylweddau 
Peryglus ac Atmosfferau 
Ffrwydrol 2002 fod yn rhaid i 
gyflogwyr reoli’r risgiau sydd 
ynghlwm wrth atmosfferau 
ffrwydrol yn y gweithle. Mae 
cwmni Ex Veritas yn cynnig yr 
asesiadau risg a’r arolygiadau 
sy’n ofynnol yn gyfreithiol, er 
mwyn sicrhau nad yw 
peryglon o’r fath yn debygol. 

Roedd trosiant Ex Veritas yn ei 
ail flwyddyn yn dda ond 
mae’n disgwyl i’w ffigurau 
masnachu ar gyfer ei drydedd 
flwyddyn fod 50% yn uwch, 

yn rhannol oherwydd cymorth 
gan Wasanaeth Arloesi ar 
gyfer Busnes Llywodraeth 
Cymru. 

Mae’r cwmni wedi gallu 
ehangu yn sgil prynu cyfarpar 
ar gyfer profi imiwnedd a 
chydweddoldeb 
electromagnetig. Llywodraeth 
Cymru a ariannodd 25% o bris 
cost y cyfarpar hwn. Gwnaeth 
hyn alluogi’r cwmni i recriwtio 
technegydd profi ychwanegol 
a allai gynnig profion 
cydweddoldeb 
electromagnetig i gleientiaid, 
gan gynyddu’r trosiant 15%.

Ar ôl gweithio ar filoedd o 
brosiectau yn Dubai, Qatar, 
Singapore, UDA a Chanada 

gyda chwsmeriaid yn cynnwys 
BP, Maersk a Weatherford, 
mae Ex Veritas yn disgwyl 
cynyddu ei lefelau staffio ddau 
draean a’i drosiant 50% erbyn 
mis Rhagfyr 2013.

Dywedodd y Cyfarwyddwr, 
Sean Clarke: “Roedd llwybr 
datblygu Ex Veritas yn glir o’r 
dechrau’n deg, ond byddai 
wedi cymryd llawer iawn mwy 
o amser i ni gyrraedd ein 
nodau heb y cyllid gan 
Lywodraeth Cymru. Trwy 
gynorthwyo’r cwmni i brynu’r 
cyfarpar profi electromagnetig 
mae wedi llwyddo i newid y 
gwaith a wna gryn dipyn. Ni 
fyddai wedi gallu gwneud hyn 
am beth amser fel arall.”

I wybod rhagor am gyllid a chymorth 
gan Lywodraeth Cymru:

Ebost: businesssupport@wales.gsi.gov.uk 

Gwefan: busnes.cymru.gov.uk

Ffôn: 03000 6 03000

